
ABSTRAK 

 

 

 Kajian ini bertujuan mengenalpasti kesan iklim keselamatan dalam 

menyederhanakan hubungan antara amalan latihan keselamatan dan komitmen 

organisasi di sebuah syarikat pembuatan wayar di Johor Bahru. Sebanyak 120 soal 

selidik diterima daripada pekerja yang telah menghadiri latihan keselamatan  yang 

dipilih sebagai reponden. Soal-selidik yang diedarkan terdiri daripada empat 

bahagian iaitu bahagian A (Demografi), bahagian B ( Amalan Latihan Keselamatan), 

bahagian C (Komitmen Organisasi) dan bahagian D (Iklim Keselamatan). Borang 

soal-selidik tersebut telah disusun dengan menggunakan instrumen Skala Pencapaian 

Keselamatan (SPS), Soal-selidik Iklim Keselamatan (SCQ) dan Soal-selidik 

Komitmen Organisasi (OCQ). Data yang dikumpul kemudian telah dianalisis dengan 

menggunakan statistik deskriptif (min, purata dan peratus) dan statistik inferensi 

(regresi mudah dan regresi berhierarki). Dapatan kajian menjelaskan tahap amalan 

latihan keselamatan, komitmen organisasi dan iklim keselamatan di sebuah syarikat 

pembuatan wayar tersebut adalah di tahap sederhana. Selain itu, kajian  menunjukkan 

terdapat hubungan antara amalan latihan keselamatan dan komitmen organisasi. 

Dapatan kajian juga menerangkan bahawa kesan iklim keselamatan menyederhana 

hubungan antara amalan latihan keselamatan dan komitmen organisasi. Dalam kajian 

ini, beberapa cadangan juga telah dikemukakan untuk pengkaji akan datang, pihak 

pengurusan dan pekerja yang telah menghadiri latihan keselamatan. 

ABSTRACT 

 

 

The purpose of this study is to identify the effect of safety climate to 

moderate the relationship between safety training practices and organizational 

commitment in a wire manufacturing company in Johor Bahru. A total of 120 

questionnaires received from employees that had attended safety training selected as 

the respondent. Questionnaires distributed consists of four parts, part A 

(Demography), Section B (Safety Training Practices), Section C (Organizational 

Commitment) and Section D (Safety Climate). Questionnaire was developed using 

the instrument Safety Performance Scale (SPS), Safety Climate Questionnaire (SCQ) 

and Organizational Commitment Questionnaire (OCQ). The collected data have been 

analyzed by using descriptive statistics (mean, average and percentage) and 

inferential statistics (simple regression and hierarchical regression). The finding 

reveals that the level of safety training practices, organizational commitment and 

safety climate in this wire manufacturing company is at a moderate level. Besides, 

the results also show that there is a significant effect beteween safety training 

practices and organizational commitment. The finding also explains that the effect of 

safety climate has moderated  the relationship between safety training practices and 

organizational commitment. In this study, some suggestions have been given to the 

future researchers, the management of the company as well as for employees in this 

company that had attended safety training . 

BAB 1 

 

 

 

 

PENDAHULUAN  

 

 

 

 

1.1 Pengenalan  

 

 

Bab ini akan membincangkan latar belakang kajian dan pernyataan masalah 

kajian yang dijalankan. Selain dari itu, bab ini adalah mengenai persoalan kajian, 

matlamat kajian, objektif kajian, kepentingan kajian,dan skop kajian. Di akhir bab ini 

akan menerangkan tentang definisi konseptual dan operasional bagi pembolehubah-

pembolehubah yang digunakan iaitu, amalan latihan keselamatan, komitmen 

organisasi dan iklim keselamatan. 

 

 

 

 

1.2 Latar Belakang Kajian  

 

 

Dalam mengejar era globalisasi dan teknologi yang semakin pesat 

membangun, isu keselamatan pekerja di tempat kerja semakin dilupakan (Abdul 

Wahid dan Sumathi, 2010). Setiap tahun laporan yang mengenai kemalangan di 

tempat kerja semakin meningkat (Hapriza, 2004). Ini menunjukkan bahawa 

kefahaman dan pengamalan keselamatan di organisasi semakin menurun. Organisasi 

lebih menumpukan kepada keuntungan semata dan isu keselamatan pekerja 

dilupakan (Abdul Wahid dan Muis, 2010). Kemalangan dan kecederaan pekerja 

merupakan isu yang masih menjadi kebimbangan dalam organisasi (Chandrakantan 

et al., 2013).  

Mengambil serius mengenai keselamatan di tempat kerja, Akta Keselamatan 

dan Kesihatan Pekerjaan (AKKP, 1994) telah diwujudkan. Tujuan utama penubuhan 

akta ini adalah untuk memastikan setiap majikan dalam mana-mana organisasi 

mematuhi serta menjaga aspek keselamatan setiap pekerja (Mustazar et al., 2003). 

Kewujudan AKKP ini telah memberikan ruang kepada pihak majikan dalam 

melaksanakan program pendidikan keselamatan dan kesihatan pekerja (Helmi, 

2008). Oleh itu, AKKP mestilah dijadikan sebagai panduan kepada mana-mana 

organisasi  mahupun pekerja dalam menilai dan menunaikan tanggungjawab pekerja 

dalam aspek  keselamatan dan kesihatan pekerja di tempat kerja. Justeru itu, akta ini 

terpakai di seluruh Malaysia bagi industri tertentu termasuklah sektor pembuatan, 

perlombongan dan pengairan, pembinaan, pertanian dan sebagainya (Ahmad, 2006). 

 

 

Menurut laporan Pertubuhan Keselamatan Sosial (2012), sektor pembuatan 

merekodkan jumlah kemalangan pekerjaan yang tertinggi iaitu 17,569 kes, diikuti 

dengan sektor perdagangan (5,279 kes), sektor hartanah, penyewaan dan perniagaan 

(4,781 kes) dan sektor pembinaan (4,665 kes) (Chandrakantan et al., 2013). Antara 

penyebab sektor pembuatan mencatatkan jumlah kemalangan  yang  tertinggi  kerana 

kegagalan dalam mengendalikan mesin dan kurangnya perhatian diberikan terhadap 

isu keselamatan (Noor Aina et al., 2013). Antara punca kemalangan di tempat kerja 

adalah  kegagalan pekerja mematuhi arahan keselamatan dan budaya kerja yang tidak 

selamat (Mohd et al., 2006). Kean et al. (2012) menyatakan bahawa kemalangan di 

tempat kerja harus dibendung dan ditangani dengan tindakan yang bersepadu 

daripada tiga pihak yang terlibat iaitu, pihak majikan, kerajaan dan pekerja.  

 

 

Kemalangan yang berlaku di dalam organisasi menunjukkan isu keselamatan 

dipandang rendah dalam organisasi (Hapriza, 2004). Bagi mencapai objektif dan 

matlamat sesebuah organisasi, pihak pengurusan perlu memberikan fokus utama 

kepada isu keselamatan dan komitmen organisasi pekerja. Komitmen pekerja 

merupakan suatu keperluan dalam perkembangan sesebuah organisasi (O’Malley, 

2000; Asri dan Hamrila, 2007). Komitmen organisasi merupakan elemen yang 

berkait rapat dengan tingkah laku pekerja dan mengenalpasti psikologi yang dirasai 

oleh pekerja terhadap organisasi (Mowdayet al.,1979; Duygu, 2009). Komitmen 

seseorang pekerja dapat dikenal pasti melalui sikap dan juga tempoh perkhidmatan 

dalam organisasi tersebut (Tomas dan Manuel, 2008). 

 

 

Komitmen organisasi berkait rapat dengan pengurusan sumber manusia 

dalam organisasi. Perancangan, pembahagian dan penggunaan sumber manusia yang 

sesuai menjadikan bidang pengurusan dan pembangunan pekerja adalah faktor dalam 

menentukan keupayaan sesebuah organisasi (Noe dan Mondy, 1996; Culverson, 

2002; Asri dan Hamrila, 2007). Komitmen organisasi yang tinggi di kalangan pekerja 

mempengaruhi kepada pencapaian yang baik organisasi (Noralai dan Norhasi, 2010). 

Pekerja yang mempunyai komitmen organisasi yang tinggi, akan terus bekerja 

dengan organisasi kerana keinginan mereka sendiri tanpa paksaan dan tidak 

mengharapakn ganjaran (Ghani et al., 2004). Tambahan, komitmen organisasi di 

kalangan pekerja di pengaruhi oleh persekitaran yang selamat dan memenuhi 

keperluan pekerja (Janet dan Christopher, 2009). 

 

 

Pekerja akan memberikan komitmen yang tinggi dalam pekerjaan mereka 

apabila mereka berasa selamat berada di dalam organisasi tersebut. Namun, jika isu 

keselamatan di pandang remeh, pekerja akan berasa tidak selamat untuk terus berada 

di organisasi tersebut (Goestsh, 2008). Bagi meningkatkan tahap keselamatan di 

tempat kerja, iklim keselamatan harus diberi perhatian serius (Jong et al., 2008). 

Iklim keselamatan dilabelkan sebagai faktor organisasi yang bersesuaian dalam 

menilai tahap keselamatan di tempat kerja (Yueng et al., 2012).  

 

 

Iklim keselamatan merupakan elemen yang paling bersesuaian dalam 

memastikan keselamatan di tempat kerja dalam industri pembuatan (Baek dan 

Sunyoung, 2009). Iklim keselamatan mempunyai pelbagai dimensi yang perlu diberi 

perhatian oleh sesebuah organisasi (Lisa et al., 2009). Dimensi iklim keselamatan 

termasuklah komitmen pihak pengurusan, sistem keselamatan, kepimpinan, 

persaingan, tekanan kerja, persepsi terhadap risiko dan prosedur kerja merupakan 

dimensi yang patut dikaji dalam menilai iklim keselamatan di tempat kerja (Mearns 

et al., 2001; Siddarth, 2010).  

1.3 Pernyataan Masalah  

 

 

Latihan keselamatan dan kesihatan pekerjaan (OSH) semakin penting bagi 

meningkatkan tahap keselamatan dan juga meningkatkan kesedaran pekerja 

mengenai keselamatan dan kesihatan di tempat kerja (Mustazar dan Ho, 2009). 

Berdasarkan Mohammed (2012) dan Jabatan Keselamatan dan Kesihatan Pekerjaan 

(JKKP) (2012), memaklumkan bahawa kemalangan di tempat kerja berlaku di 

Malaysia adalah lebih daripada lima puluh ribu  setiap tahun bermula dari tahun 2005 

hingga 2011. Pada tahun 2005 sebanyak 61182 kes, 58321 kes pada 2006, 2007 

berjumlah 56339 kes, 2008 adalah 54133 kes,  55186 kes pada 2009, 2010 sebanyak 

57639 kes dan 2011 sebanyak 59897 kes. Manakala sejak tahun 2012 hingga Mac 

2013, sebanyak 49,843 kes dilaporkan (Ismail, 2013). Ini menunjukkan bahawa 

tahap keselamatan organisasi di Malaysia amat rendah berdasarkan kes kemalangan 

di tempat kerja yang dilaporkan setiap tahun. 

 

 

Ini menunjukkan bahawa pengurusan keselamatan di anggap relevan dan 

penting dalam sesebuah organisasi (Zwetsloot et al., 2014). Berdasarkan kes 

kemalangan di tempat kerja, timbul persoalan pihak manakah yang harus 

dipertanggungjawab dan  dipersalahkan dalam menangani isu keselamatan di tempat 

kerja. Secara keseluruhannya, kedua-dua pihak iaitu, majikan dan pekerja perlu 

berkerjasama dalam menangani permasalahan ini. Ini disokong oleh Huang et al. 

(2007) yang menyatakan bahawa keselamatan terhadap pekerja merupakan 

tanggungjawab dan keutamaan bagi setiap organisasi, termasuklah majikan dan 

pekerja itu sendiri. 

 

 

Pengendalian latihan keselamatan dan reka bentuk latihan yang tidak 

bersesuaian dengan objektif dan keadaan pekerja akan menyumbang kepada 

penyebab berlakunya kemalangan di tempat kerja (Wu et al., 2007). Malah, 

kemalangan di tempat kerja juga berpunca daripada kegagalan dalam menggunakan 

segala pengetahuan dan kemahiran yang diperolehi semasa latihan keselamatan 

(Hassan et al., 2009). Ini menunjukkan perlaksanaan dan pengendaliaan latihan 

keselamatan yang efektif dan berkesan amat penting bagi membendung masalah 

kemalangan yang berlaku. Ini dinyatakan dalam AKKP (1994) seksyen 15(2) (c) 

iaitu segala maklumat, arahan, latihan dan penyeliaan penting dalam sesebuah 

organisasi bagi menjamin keselamatan di tempat kerja. Pihak majikan perlu 

memastikan bahawa amalan latihan keselamatan yang diberikan kepada pekerja 

bersesuaian dan difahami oleh pekerja. 

 

 

Namun, komitmen pekerja akan menurun apabila pekerja tidak diberikan 

peluang dalam mengaplikasikan kemahiran dan pengetahuan berkenaan keselamatan 

yang diperolehi ketika menghadiri latihan keselamatan (Hazami et al., 2005). Ini 

menunjukkan bahawa aspek keselamatan dipandang rendah dalam organisasi, 

Keadaaan ini akan mempengaruhi pekerja untuk memberikan komitmen dan 

penglibatan dalam organisasi (Mearns dan Reader, 2008). Ini disokong oleh 

Oxenburgh dan Marlow (2005) yang menyatakan bahawa pekerja yang tidak 

mengamalkan langkah-langkah keselamatan akan menyebabkan komitmen 

organisasi pekerja rendah. Komitmen organisasi pekerja yang rendah akan 

menyebabkan kegagalan sesebuah organisasi dalam mencapai tahap kualiti dan 

produktiviti yang tinggi (Norazah dan Norbayah, 2011).  

 

 

Komitmen organisasi yang tinggi pada pekerja sememangnya memberikan 

impak yang positif terhadap organisasi. Seseorang pekerja yang mempunyai 

komitmen organisasi yang tinggi akan sentiasa mematuhi dan sentiasa menitik 

beratkan isu keselamatan di tempat kerja (Hafizi et al., 2011). Angka kemalangan di 

tempat kerja yang dilaporkan sebanyak puluhan ribu kes adalah berpunca dari 

komitmen organisasi pekerja yang rendah (Cagri dan Osman, 2010). Ini berdasarkan 

statistik kemalangan di tempat kerja yang dilaporkan kepada  Jabatan Keselamatan 

dan Kesihatan Pekerja pada tahun 2005 hingga 2013 adalah pada kadar di antara 40 

ribu hingga 60 ribu (Mohammed, 2012). Ini kerana pekerja yang mempunyai 

komitmen organisasi yang rendah akan bersikap lewa dan tidak mengambil peduli 

terhadap isu keselamatan (Janet et al., 2008). 

 

 

Sebaliknya, pekerja yang mempunyai tahap komitmen organisasi yang tinggi 

akan berusaha mengaplikasikan segala kemahiran, pengetahuan dan tingkah laku 

keselamatan yang telah diperolehi daripada latihan keselamatan yang dihadiri 

(Kathtyn et al., 2010). Namun begitu, kegagalan latihan keselamatan dapat dinilai 



6 
  

apabila pekerja gagal mengaplikasikan kemahiran, pengetahuan dan tingkah laku 

keselamatan. Apabila pekerja gagal dalam mengaplikasikan latihan keselamatan 

yang diperolehi, maka persekitaran kerja yang selamat tidak dapat diwujudkan 

(Danial et al., 2008). Persekitaran dan tanggapan pekerja terhadap isu keselamatan di 

tempat kerja juga adalah penting ( David et al., 2003). Ini dikenalpasti sebagai iklim 

keselamatan (Chyne et al., 2002).  

 

 

Iklim keselamatan termasuklah pengurusan keselamatan, piawaian dan 

matlamat keselamatan serta persekitaran tempat kerja. Antara punca tahap iklim 

keselamatan yang rendah di tempat kerja adalah kerana pihak pengurusan tidak 

mengambil berat bekenaan isu keselamatan pekerja (Nor Azimah et al., 2010). Ini 

kerana kadar kemalangan di tempat kerja sentiasa meningkat dari tahun 2006 hingga 

2013. Berdasarkan laporan oleh Pertubuhan Keselamatan Sosial (PERKESO), 

kemalangan di tempat kerja dari tahun 2006 hingga 2013 yang dilaporkan adalah di 

antara 60 ribu hingga 40 ribu kes. Keadaan ini berlaku apabila pihak pengurusan 

kurang mendedahkan mengenai kepentingan keselamatan di tempat kerja kepada 

pekerja (Norudin et al., 2011).  

 

 

Malah, iklim keselamatan di organisasi yang rendah adalah berpunca daripda 

pihak pengurusan yang tidak menegaskan mengenai amalan keselamatan di tempat 

kerja (Chandarakantan et al., 2013). Selain itu, tahap iklim keselamatan yang rendah 

juga adalah disebabkan oleh latihan keselamatan yang tidak mencukupi (Seth dan 

Simo, 2010). Perubahan iklim keselamatan akan mempengaruhi tindakan 

keselamatan sama ada dari segi perilaku pekerja dan juga tindakan pihak pengurusan 

(Chin dan Chung, 2011). Kajian ini dijalankan bagi mengenalpasti kesan iklim 

keselamatan sebagai moderator dalam hubungan di antara amalan latihan 

keselamatan dan komitmen organisasi.  

1.4 Persoalan Kajian  

 

 

1.4.1 Apakah tahap amalan latihan keselamatan  terhadap pekerja? 

1.4.2 Apakah tahap komitmen organisasi di kalangan pekerja ? 

1.4.3 Apakah tahap iklim keselamatan di tempat kerja ? 

1.4.4 Apakah kesan amalan latihan keselamatan terhadap komitmen organisasi di 

kalangan pekerja ? 

1.4.4 Apakah kesan  iklim keselamatan dalam menyederhanakan hubungan antara 

amalan latihan keselamatan dan komitmen organisasi ? 

 

 

 

 

1.5 Matlamat Kajian  

 

 

Matlamat utama dalam kajian ini adalah untuk mengenalpasti pengaruh iklim 

keselamatan dalam menyederhanakan hubungan di antara amalan latihan 

keselamatan dan komitmen organisasi di sebuah kilang pembuatan wayar elektrik di 

Johor Bahru. 

 

 

 

 

1.6 Objektif Kajian  

 

 

1.6.1 Mengenalpasti tahap amalan latihan keselamatan  kepada pekerja. 

1.6.2 Mengenalpasti tahap komitmen organisasi di kalangan pekerja di tempat 

kerja. 

1.6.3 Mengenalpasti tahap iklim keselamatan di tempat kerja. 

1.6.4 Mengenalpasti kesan amalan latihan keselamatan terhadap komitmen 

organisasi di kalangan pekerja. 

1.6.5 Mengenalpasti kesan iklim keselamatan dalam menyederhanakan hubungan 

di antara amalan latihan keselamatan dan komitmen organisasi. 

1.7 Hipotesis Kajian  

 

 

1.7.1 H1: : Terdapat hubungan yang signifikan antara amalan latihan keselamatan 

terhadap komitmen organisasi di tempat kerja. 

1.7.2 H2 : Terdapat kesan iklim keselamatan dalam menyederhanakan hubungan di 

antara amalan latihan keselamatan dan komitmen organisasi. 

 

 

 

 

1.8 Skop Kajian  

 

 

Skop kajian akan dibahagikan kepada beberapa bahagian. Skop pertama ialah 

lokasi dan responden dalam kajian ini. Kajian ini akan dijalankan di sebuah 

organisasi yang terlibat dalam sektor pembuatan di Johor Bahru. Ini kerana sektor 

pembuatan mencatatkan kadar kemalangan yang tertinggi berbanding sektor lain 

(Chandarakantan et al., 2013). Selain itu, kajian ini akan tertumpu kepada pekerja 

yang telah menghadiri latihan keselamatan yang disediakan oleh pihak pengurusan di 

tempat kerja.  

 

 

Skop kedua ialah instrumen yang terdapat pada setiap pemboleh ubah dalam  

kajian ini. Tiga pembolehubah utama yang digunakan dalam kajian ini iaitu amalan 

latihan keselamatan, komitmen organisasi dan iklim keselamatan. Instrumen pertama 

ialah instrumen amalan latihan keselamatan adalah sebahagian daripada Safety 

Performance Scale (SPS) yang dibina oleh Wu et al. (2008). Dimensi yang terdapat 

dalam amalan latihan keselamatan ialah persepsi terhadap latihan keselamatan.  

 

 

Instrumen kedua iaitu komitmen organisasi adalah Organizational 

Commitment Questionnaire (OCQ) yang dibina oleh Allen dan Meyer (1990). 

Terdapat tiga dimensi yang diukur dalam instrumen ini iaitu komitmen  komitmen 

afektif, komitmen berterusan dan komitmen normatif. Instrumen bagi iklim 

keselamatan adalah Safety Climate  Questionnaire (SCQ) yang telah dibina oleh 

Chyne et al. (2002). Instrumen iklim keselamatan terdapat enam dimensi iaitu, 

pengurusan keselamatan, komunikasi, tanggungjawab individu, piawaian dan 

matlamat keselamatan, penglibatan peribadi dan persekitaran tempat kerja. 

 

 

 

 

1.9 Kepentingan Kajian 

 

 

Kepentingan kajian yang dijalankan diharapkan dapat memberikan 

sumbangan kepada pelbagai pihak termasuklah organisasi, bidang ilmu dan pada 

pengkaji akan datang. Antaranya adalah :  

 

 

1.9.1 Organisasi 

 

 

Kajian ini dilihat penting kepada organisasi yang terlibat bagi menilai semula 

tahap keselamatan yang diamalkan oleh pekerja. Selain itu, pihak pengurusan dapat 

mengetahui mengenai tahap komitmen organisasi dikalangan  pekerja. Aspek seperti 

amalan latihan keselamatan di kalangan pekerja dan komitmen pekerja seharusnya 

diberi perhatian serius oleh organisasi. Ini bagi membantu bagi mewujudkan iklim 

keselamatan yang di kalangan pekerja. Kajian ini boleh dijadikan sebagai rujukan 

kepada organisasi yang terlibat dalam mewujudkan suasana di tempat kerja yang 

selamat dan selesa kepada pekerja. 

 

 

1.9.2 Bidang Ilmu  

 

 

Kajian ini diharapkan dapat dijadikan sebagai ilmu tambahan berkenaan 

keselamatan dan kesihatan pekerja. Dalam kajian ini, terdapat tiga pemboleh ubah 

yang digunakan iaitu amalan latihan keselamatan, komitmen organisasi dan iklim 

keselamatan. Perkaitan antara tiga pemboleh ubah ini mempunyai hubungan yang 

agak signifikan antara satu sama lain. Disamping itu, dalam kajian melibatkan 

hubungan antara bidang pembangunan sumber manusia dan pengurusan sumber 

manusia.  

1.9.3 Pengkaji Akan Datang 

 

 

Kajian ini diharapkan dapat dijadikan sumber ilmiah bagi tujuan pengkajian 

dan bermanfaat kepada semua pihak. Ianya juga diharapkan menjadi satu sumber 

rujukan bagi pelajar-pelajar dan pengkaji akan datang memahami isu dan aspek yang 

keselamatan pekerjaan di tempat kerja. Selain daripada itu, diharapkan agar kajian ini 

dijadikan sebagai sumber penyaluran maklumat kepada pelajar bagi meningkatkan 

kefahaman mereka tentang amalan latihan keselamatan, komitmen organisasi dan 

iklim keselamatan di tempat kerja. 

 

 

 

 

1.10 Definisi Konseptual dan Operasional 

 

 

1.10.1  Amalan Latihan Keselamatan 

 

 

Latihan keselamatan merupakan proses mendidik dan memberikan 

pendedahan kepada pekerja mengenai peraturan keselamatan, prosedur, tindakan 

yang berbahaya, tindak balas yang harus dilakukan ketika kecemasan dan akibat 

tidak mengamalkan keselamatan di tempat kerja (Jennifer dan Shawn, 2006). Latihan 

keselamatan merupakan cara yang efektif dalam mempengaruhi pekerja mengenai 

keselamatan di tempat kerja (Koskela et al., 2007). Berdasarkan Wu et al. (2007), 

amalan latihan keselamatan merupakan amalan latihan kebiasaan yang dilakukan 

dalam organisasi bertujuan bagi meningkatkan kemahiran, pengetahuan dan tingkah 

laku pekerja terhadap keselamatan di tempat kerja.  

 

 

Dalam kajian ini, amalan latihan keselamatan didefinasikan sebagai salah 

satu langkah yang diambil oleh organisasi dalam mededahkan mengenai keselamatan 

di tempat kerja kepada pekerja menerusi latihan yang diberikan. Instrumen yang 

digunakan bagi amalan latihan keselamatan adalah Safety Performance Scale (SPS) 

yang dibina oleh Wu et al. (2008). Dimensi yang terdapat dalam instrumen amalan 

latihan keselamatan ini ialah pemerhatian dan penilaian terhadap latihan 

keselamatan. 

1.10.2 Komitmen Organisasi 

 

 

Komitmen organisasi merupakan sikap yang menunjukkan perasaaan suka 

atau tidak suka oleh pekerja terhadap organisasi (Robbins dan Judge, 2012). 

Manakala, Mathis dan Jackson (2008) mendefinasikan komitmen organisasi sebagai 

tahap kepercayaan pekerja dalam menerima visi, misi dan objektif yang ingin dicapai 

oleh organisasi. Pekerja mempunyai kesanggupan yang tinggi untuk terus berkerja 

dan tidak sekali akan meninggalkan organisasi. Allen dan Meyer (1990) 

mentafsirkan bahawa komitmen organisasi merupakan psikologikal yang 

menggambarkan hubungan pekerja dengan organisasi dan kesannya adalah pekerja 

akan terus berkhidmat di organisasi tersebut (Allen dan Meyer, 1997; Jesse et al., 

2006). 

 

 

Dalam kajian ini, komitmen organisasi dapat ditafsirkan sebagai kesanggupan 

pekerja dan kesediaan pekerja untuk terus bekerja dalam organisasi dan bagi 

mencapai objektif organisasi. Instrumen yang digunakan dalam menentukan tahap 

komitmen organisasi adalah Organizational Commitment Questionnaire (OCQ) yang 

dibina oleh Allen dan Meyer (1990). Dimensi bagi komitmen organisasi yang 

digunakan dalam kajian ini ialah komitmen afektif, komitmen berterusan dan 

komitmen normatif. 

 

 

1.10.3 Iklim Keselamatan  

 

 

Iklim keselamatan didefinasikan sebagai simbol mengenai prosedur ,dasar, 

dan keutamaan keselamatan di tempat kerja oleh amalan penyeliaan dalam organisasi 

(Zohar, 1980; Luria, 2010). Menurut Kathryn dan Steven (2009) iklim keselamatan 

merupakan persepsi dan tanggapan pekerja terhadap hal-hal berkenaan keselamatan 

di tempat kerja. Selain itu, Salminen dan Seppala (2005) menerangkan bahawa iklim 

keselamatan adalah tanggapan dan pemerhatian pekerja berkenaan tindakan pihak 

pengurusan terhadap risiko dan keselamatan di tempat kerja. Manakala Chyne et al. 

(2002) menyatakan bahawa iklim keselamatan adalah faktor yang mempengaruhi 

keselamatan pekerja di tempat kerja termasuklah keadaan tempat kerja, penglibatan 

pihak pengurusan dan pekerja dalam meningkatkan keselamatan di tempat kerja. 

Dalam kajian ini, iklim keselamatan merupakan persepsi dan pandangan 

pekerja terhadap tahap dan kepentingan mengenai keselamatan di organisasi 

berdasarkan keadaan semasa. Instrumen bagi iklim keselamatan yang digunakan 

adalah Safety Climate Questionnaire (SCQ) yang dibina oleh Chyne et al. (2002). 

Dimensi yang terkandung adalah pengurusan keselamatan, komunikasi, 

tanggungjawab individu, piawaian dan matlamat keselamatan, penglibatan peribadi 

dan persekitaran tempat kerja.  

